
እዛ ፅሕፍቲ እዚኣ ሰብ ሓዳር ንሕድሕዶምን ንደቆምን 
ብዛዕባ ዘለዎም ሓላፍነታት ትገልፅ።

ሰብ ሓዳር
ኣብ ካናዳ ይኹን ኣብ ካልእ ሃገር እተመርዓዉ ሰብ 
ሓዳር ሰብ ሓዳር ተባሂሎም እዮም ዝፅውዑ። ኣብ 
ሰስካችወን ንኽልተ ወይ ካብኡ ንላዕሊ ዓመት 
ብሓባር ዝነብሩ ሰብ ሓዳር መብዛሕትኡ ግዜ ኸም 
መፃምድቲ ጌርካ እዮም ዝርኣዩ። መፃምድቲ ስለ 
ዝዀንካ መሰላትካን ናፅነትካን ኣይትሓድግን ኢኻ። 
ካብ መፃምድትኻ ተፈልኻ ናይ ምንባር መሰል 
ኣሎካ። ሰብ ሓዳር ኣብ ንሕድሕዶም እተወሰነ ሕጋዊ 
ግዴታታት ኣለዎም። 

ሓዳር
ኣብ ካናዳ መፃምድቲ ክምርዓዉ ዝኽእሉ እዞም 
ዝስዕቡ እንተዀይኖም ጥራይ እዮም ፦

 • ዘይተመርዓዉ
 • ልዕሊ 18 (16ን 17ን ዓመት ዝዕድሚኦም ቖልዑ 
ብፍቓድ ወለዶም ጥራይ እዮም ክምርዓዉ 
ዝኽእሉ፣ ትሕቲ 16 ዓመት ዝዕድሚኦም ግና 
ክምርዓዉ ኣይክእሉን እዮም)

 • ከም ኣቦሓጎኦም ወይ እኖሓጎኦም፣ ወላዲኦም፣ 
ውሉዶም ወይ ሓፍቶም ወይ ሓዎም ዓይነት 
ዝምድና ዘይብሎም

ነዚ ብቕዓታት እዚ ዘማልኡ ዝዀነ ይኹን መፃምዲ 
እንተላይ ተመሳሳሊ ፆታ ዘለዎም መፃምዲ ክርዓው 
ይኽእሉ እዮም። መርመራ ደም ወይ ሕክምናዊ 
መርመራ ኣየድልን እዩ።

ኣብ ካልእ ሃገር ዝግበር ሓዳር ብሓፈሻ ኣብ ካናዳ 
ተቀባልነት ኣለዎ። እቲ ሓዳር ነቲ ኣብታ ሃገር ዘድሊ 
መስርሕ ስዒቡ ክኸውን ኣለዎ። ኣብ ሳስካችዋን 
ኣብ ካልኦት ኣውራጃታት ካናዳ ሓዳር ተፈላጥነት 
ረኺቡ እዩ።

ከም ሰብ ሓዳር ኴንና ብሓባር ምንባር
ኣብ ሰስካችዋን ን2 ዓመት ወይ ካብኡ ንላዕሊ ብሓባር 
ዝነብሩ ሰብ ሓዳር መብዛሕትኡ ግዜ ኸም መፃምድቲ 
እዮም ዝቘፅሩ። ኣብ ገሊኡ ዅነታት ንሒደት ግዜ 
ብሓባር ዝነብሩ ሰብ ሓዳር ከም ሰብ ሓዳር ጌርካ 
ክርኣዩ ይኽእሉ እዮም።

ሰብ ሓዳር ኣብ እተፈላለየ ዅነታት እተፈላለየ 
ትርጕም እዩ ዘለዎም። ንኣብነት ስደተኛታት 
ከምኡውን ዜጋታት ካናዳ ሰብ ሓዳር ንሓደ 
ዓመት ወይ ካብኡ ንላዕሊ ብሓባር ዝነብሩ እንተ 
ዀይኖም መፃምድቲ ኸም ዝዀኑ ገይሮም እዮም 
ዝርእይዎም፡፡

ብመሰረት ሕጊ መፃምድቲ ሰብ ሓዳር እንተ ዀይኖም 
ንምውሳን እተፈላለየ ነገራት እዩ ዝምርመር። እዚ ኸኣ

 • ናይ መንበሪ ገዛ ምድላዋት (እቶም መፃምድቲ 
ኣብ ሓንቲ ኽፍሊ ድዮም ዝድቅሱ? ከምኡ እንተ 
ዘይኰይኑ ኸኣ ስለምንታይ ከም ዘይድቅሱ)

 • ፆታውን ብሕታውን ፀባይ (እቶም መፃምድቲ 
ፆታዊ ርክብ ይገብሩ ድዮም? ከምኡ እንተ 
ዘይኰይኑ ስለምንታይ)

 • ግደ ኣብቲ ርክብ / ኣገልግሎት (ከም ስድራቤት 
ዝኣመሰለ ጕዳያት ብኸመይ ከም ዝፍጸም)

 • ማ ሕ በ ራ ዊ  ፀ ባ ይ  ( እ ቶ ም  መ ፃ ም ድ ቲ 
ንማሕበረሰብ ከም ሰብኣይን ሰበይትን 
ኰይኖም ይርኣዩ ዶ ዋላስ አይረአዩን)

 • ማ ሕ በ ረ ሰ ብ ን  ማ ሕ በ ራ ዊ  ኣ ረ ኣ እ ያ ን 
(ብማሕበረሰቦም ከም መፃምድቲ ተገይሮም 
ይርኣዩ ዶ?)

 • ወፃኢታት ቤትን ቍጠባዊ ደገፍን ( እቶም ሰብ 
ሓዳር ወፃኢታቶም ከመይ ይካፈሉ)

ናይ ሰብሓዳር ርክብ ምብቃዕ
መፃምድቲ ዘለዎም ርክብ ብኸመይ ከም ዘብቅዕ 
ኣብቲ እቶም ሰብ ሓዳር እተመርዓዉ እንተ ዀይኖም 
እዩ ዝምርኰስ።
ክልቲኦም ኣብ ሓዳር ዘለዉ መፃምድቲ ድሕሪ ደጊም 
ብሓባር ክነብሩ ኸም ዘይደልዩ ክውስኑ ይኽእሉ 
እዮም። ነዚ ንምግባር ናይ ቤት ፍርዲ ትእዛዝ 
ኣየድልን እዩ። ፍትሕ ዘድሊ ሓዳሮም ብወግዒ ምእንቲ 
ከቋርፅን እቶም መፃምድቲ እንተ ደልዮም ንኻልኦት 
ንክምርዓዉ ናፃ ምእንቲ ክገብሩን እዩ፡፡
ዘይተመርዓዉ ሰብ ሓዳር ብሓባር ምንባር ምስ 
ኣቋረፁ ነቲ ምስ መፃምድቶም ዘለዎም ርክብ 
የቋርፅዎ እዮም። ናይ ቤት ፍርዲ ትእዛዝ ኾነ ኻልእ 
ሰነድ ኣየድልን እዩ።

ፍትሕ
ሓዳር ብፍትሕ ብሕጋዊ መገዲ ምእንቲ ክፈርስ ናይ 
ቤት ፍርዲ መመልከቲ አድላዪ እዩ። ካብ ክልቲኦም 
ሓዲኦም መፃምድቲ ንክፋትሑ ከምልክቱ ወይ ከዓ 
ከም ሰብ ሓዳር ኮይኖም ፍትሕ ከምልክቱ ይኽእሉ 
እዮም። እቲ ኻልኣይ መፃምድቶም ብዛዕባ እቲ 
ናይ ፍትሕ መመልከቲ ክንገሮ ኣለዎ። እቲ ኻልአይ 
መፃምድቲ ነቲ ፍትሕ ክሰማምዓሉ አድላዪ አይኮነን። 
ኣብ ሰስካችወን ንኽትፋታሕ ኣመልኪትካ እንተ ወሓደ 
ንሓደ ዓመት ኣብዚ ተቐሚጥካ ኽትከውን ኣሎካ። ዋላ 
ኣብ ካልእ ሃገር ወይ ኣውራጃ ተመርዒኻ እንተ ዄንካ 
ዘገድስ ኣይኰነን።

ኣብ ካናዳ ንነዊሕ እዋን ምፍልላይ ነቲ ሓዳር 
ኣየቋርፆን እዩ። ሃይማኖታዊ ፅምብል ወይ ሓዳር 
ምፍራስ እውን ንሓዳር ብሕጋዊ መንገዲ ከቋርፆ 
ኣይክእልን እዩ። ሰባት ክሳዕ ዝፋትሑ እንደገና 
ክምርዓዉ ኣይክእሉን እዮም።

ፍትሕ እቲ ኻልእ ሰብ ካብ ካናዳ ወፃኢ 
ኣብ ካልእ ሃገር ክነብረሉ ኸሎ 

መፃምድትኻ ኣብ ካናዳ ዘይነብር እንተ ኮይኑ ነቲ 
ጕዳይ ኣብዚ ኣብ ካናዳ ጀሚርካ ኣብታ ዝነብሩላ 
ሃገር ናይ ፍትሕ ወረቐት ከም ዘቕርቡ ኽትገብር 
ትኽእል ኢኻ። እዚ ማለት ከኣ ፍትሕ ከም ዝጀመረ 
ሓበሬታ ተዋሂብዎም ኣሎ ማለት እዩ። ዋዕላ ሄጉ እቲ 
ኣብ ወፃኢ ሃገር ኣብ ዝርከብ ፍርዳዊ ሰነዳት ሲቭላዊ 
ጕዳያት እተገብረ ውዕል ኣብተን ነቲ ውዕል ዝፈረማ 
ኻልኦት ሃገራት ሰነዳት ቤት ፍርዲ ብኸመይ ክቐርብ 
ከም ዝኽእል ዝገልፅ እዩ።
ኣብ ትሕቲ እቲ ውዕል፣ ሃገራት ንኣገልግሎት ዝቐረበ 
ሕቶታት ክቕበላ ማእከላይ ብዓል ስልጣን ክሾማ 
ድሕሪኡ ኣብ ውሽጢ እታ ሃገር ብእተፈቕደ መገዲ 
ኣገልግሎት ከዳልዋ ትፅቢት ይግበረለን። ሰነዳት ቤት 
ፍርዲ ብሓደ ጠበቓ (እንተ ኣልዩካ) ወይ ከኣ በቲ ኣብ 
ሰስካችወን ዝርከብ ተሓዝ መዝገብ ቤት ፍርዲ ናብ 
ካልእ ሃገር ናብ ዝርከብ ማእከላይ ብዓል ስልጣን 
ይለኣኽ።
መፃምድትኻ ኣብቲ ውዕል ዘይፈረመት ሀገር 
ዝነበር እንተኾይኑ ንመፃምድትኻ ብኻልእ መንገዲ 
ክተቅርበሉ ትኽእል ኢኻ። ንኣብነት መፃምድትኻ ኣብ 
ዝነብረሉ ቦታ ዝነብር ሰብ ከቕርበሎም ይኽእል እዩ።

ናይ ፍትሕ መሰረት
ሓዳር እንተ እንተተበቲኑ ቤት ፍርዲ ምፋታሕ ይፈቅድ 
እዩ። ምብትታን ሓዳር ኣብ ከምዚ ዝስዕብ ክምርኮስ 
ይኽእል፦ 

 • ንሓደ ዓመት ወይ ካብኡ ንላዕሊ ምፍልላይ 
(እቲ ልሙድ ምኽንያት)

 • ዝሙት 
 • ጭከና

ንሓደ ዓመት ምፍልላይ ማለት ሰብ ሓዳር ንሓደ 
ዓመት ወይ ካብኡ ንላዕሊ ብሓባር ዘይነብሩሉ እዋን 
እዩ። ሰብ ሓዳር ነቲ ዅነታት ንምፍታሕ ን90 መዓልቲ 
ዝኣክል ክእከቡ ይኽእሉ እዮም ፣ ኮይኑ ግና ከም 
ዝተፈላለዩ ጌርካ ክርኣዩ ይኽእሉ እዮም።
ዝሙት ማለት መፃምድቲ ምስ መፃምድቱ ዘይኰነስ 
ምስ ካልእ ሰብ ፆታዊ ርክብ ምስ ዝፍፅም እዩ። 
ጭከና ክበሃል ከሎ ሓደ እቲ ሓደ መፃምድቲ ነቲ 
ካልእ መፃምድቲ ምስኡ ክነብር ዘይምኽንያታዊ ኸም 
ዝዀነ ገይሩ ክሕዞ ኸሎ እዩ። ጭከና ኣካላዊ ማህሰይቲ 

ወይ ፀርፊ ክኸውን ይኽእል እዩ። ኣካላዊ ማህሰይቲ 
ከም ምድፍፋእ፣ ምንቕናቕ፣ ምጭባጥ፣ ምፅፋዕ ወይ 
ኣቕሑ ምድርባይ ዝኣመሰለ ነገራት የጠቓልል። ፀርፊን 
ኸም ፀርፊ ብተደጋጋሚ ናይ ምደባ ሽም ምፅዋዕ፣ 
ዓው ኢልካ ምዝራብ፣ ፀርፊ፣ ምፍርራሕ ወይ ወይ 
ክስታት ዝኣመሰለ ነገራት የጠቓልል። እቲ መፃምድቲ 
ነቲ ኻልእ መፃምድቲ እንተጎዲእዎ ጥራይ አይኮነን 
ጭካነ ዝባሃል። ተግባራቶም ኣብ መፃምድቶም 
ዘሕድሮ ፅልዋ እዩ ኣብ ግምት ዝኣቱ።
እቲ ኻልእ መፃምድቲ ዝሙት ወይ ጭከና ክአምን 
ፍቓደኛ እንተ ዀይኑ ዝሙት ወይ ጭከና ኸም 
ምኽንያት ፍትሕ ጌርካ ምጥቃም እቲ ፍትሕ ንሓደ 
ዓመት ቅድሚ ምፍልላዮም ንክውዳእ የኽእሎ። 
እቲ ኻልእ መፃምድቲ ዝሙት ወይ ጭከና እንተ 
ዘይተኣሚኑ በዚ ምኽንያት እዚ ተመርኲሱ ንክፋታሕ 
ኣመልኪቱ ናብ ፍርዲ ከቕርብ ኣለዎ፣ እዚ ድማ ካብ 
ዓመት ንላዕሊ ኺወስድ ይኽእል እዩ። በዚ ምኽንያት 
እዚ መብዛሕትኡ ንፍትሕ ኣመልኪቱ ዝቐረበ ሕቶታት 
ኣብ ሓደ ዓመት ምፍልላይ እተመርኰሰ እዩ።

ድሕሪ ምፍልላይ ወይ ምፍታሕ
ሰብ ሓዳር ብሓባር ኣብ ዘይህልዉሉ እዋን ክፍትሑ 
ዘለዎም ጕዳያት ኣለው።

መንበሪ ስድራ ቤት
እቶም ሰብ ሓዳር ኣብ መንጎ ርክቦም ብሓባር 
ዝነብሩሉ ዝነበረ ገዛ ናይ መንበሪ ስድራ ቤት ይባሃል። 
ናይ ቤት ፍርዲ ትእዛዝ ወይ ስምምዕ ክሳዕ ዝህሉ 
ክልቲኦም ሰብ ሓዳር ማዕረ መሰል ኣለዎም። ከምዚ 
ክበሃል ከሎ ዋላ ሓደ ኻብ መፃምድቲ ክወፅእ የብሉን 
ማለት እዩ።
ሰብ ሓዳር ኣብ መንበሪ ስድራ ቤት መን ከም ዝተርፍ 
ባዕሎም ክውስኑ ይኽእሉ እዮም። ሓድሓደ ግዜ 
ክልቲኦም ሰብ ሓዳር ኣብ ቤቶም እኳ እንተ ፀንሑ 
ተፈላለዩም እዮም ዝነብሩ። ክልቲኦም መፃምድቲ ነቲ 
ቤት ፍርዲ ነቲ መንበሪ ስድራ ቤት ምሉእ ብምሉእ 
ክውንንዎ ክሓትትዎ ይኽእሉ እዮም። መብዛሕትኡ 
ግዜ ኣብ ስድራ ቤት ዝፍጸም ዓመፃ እንተ ዘየልዩ 
ከምኡውን እቲ ቤት ፍርዲ ንበይኑ ክውንኖ ትእዛዝ 
እንተ ዘየልዩ ፖሊስ ንሓደ መፃምድቲ ኻብ ቤቱ 
ኣየልግስዎን እዮም።

ንብረት ስድራ ቤት
መንበሪ ስድራ ቤት፣ ኣቕሑ ስድራ ቤትን ካልእ ኣብ 
እዋን ሓዳር ዝፈረየ ንብረት ናይ ስድራ ቤት ንበረት 
እዩ። እዚ ኸኣ ነቲ መፃምድቲ ኣብ ሓዳር እንዳሃለው 
ዝወርስዎ ንብረት ዘጠቓልል እዩ። ሓደ መፃምድቲ 
ርክብ ቅድሚ ምጅማሩ ዝነበሮ ንብረት (ገንዘብ 
ስልማት ከምኡውን ካልእ ከምኡ ዝኣመሰለ ነገራት) 
ናይ ስድራቤት ንብረት ኣይኰነን። እዚ ሃብቲ እዚ ወይ 

እዛ ፅሕፍቲ እዚኣ ብዛዕባ እቲ ሕጊ ሓፈሻዊ ሓበሬታ ዝሓዘት እያ። እዛ ፅሕፍቲ 
እዚኣ ሕጋዊ ምኽሪ ኣይኰነትን ከም ሕጋዊ ምኽሪ ጌርካ እውን ክትርአ የብላን። 
ብዛዕባ እዝን ብዛዕባ ኻልእ መዳያት ሕግን ተወሳኺ ሓበሬታ እንተ ደሊኻ ምስ 
ቤተ መፃሕፍቲ ምስ መንግስታዊ ትካል ወይ ምስ ፕሌኤ ተራኸብ። ፕለያ ንህዝቢ 
እተፈላለየ ሕጋዊ ሓበሬታ ዝህብ መኽሰብ ዘይርከቦ መንግስታዊ ትካል ኢዩ።

ሕጋዊ ምኽሪ እንተ ደሊኻ ምስ ጠበቓ ተራኸብ።

ምፍልላይን 
ፍትሕን

ዋጋ እዚ ኣይመቓቐልን እዩ። ኣብ መንጎ እቲ ርክብ 
ዋጋ እቲ ሃብቲ ዝውስኽ ዝዀነ ይኹን ወሰኽ ንብረት 
ስድራ ቤት እዩ።
ሰብ ሓዳር ክፈላለዩ ኸለዉ መብዛሕትኡ ግዜ ዝወነንዎ 
ንብረት ይከፋፍሉ እዮም። ንብረት ስድራ ቤት 
ብኸመይ ከም ዝመቓቐል ዝገልፅ ሕጋዊ ሕግታት 
ኣሎ። ብሓፈሻኡ ኽረአ ኸሎ ነፍሲ ወከፍ መፃምድቲ 
ማዕረ ንብረት ስድራ ቤት ክህልዎ ይኽእል እዩ።
ምርዑዋት ሰብ ሓዳር እቲ ፍትሕ ቅድሚ ምዝዛሙ 
ኣብ ዝዀነ ይኹን እዋን ንብረት ስድራ ቤት 
ክመቓቐል ነቲ ቤት ፍርዲ ክሓትትዎ ይኽእሉ 
እዮም። ዘይተመርዓዉ መፃምድቲ እቲ ርክብ ካብ 
ዝዛዘም 2 ዓመት ፀኒሖም እዮም ንብረት ስድራ ቤት 
ንኽመቓቐል ትእዛዝ ቤት ፍርዲ ክወሃቦም ከመልክቱ 
ዝኽእሉ። ሰብ ሓዳር ንንብረት ስድራ ቤቶም ብኸመይ 
ከም ዝመቓቐልዎ እውን ክሰማምዑ ይኽእሉ እዮም። 
ነፍሲ ወከፍ መፃምድቲ ኻብ ጠበቓኡ ምኽሪ እንተ 
ዘይረኺቡ እቲ ውዕል ብሕጋዊ መንገዲ ዝቕየድ 
ከይከውን ይኽእል እዩ።

ናይ ወለዲ ምድላው 
ሰብ ሓዳር ክፈላለዩ ኸለዉ ንውሉዳቶም ብኸመይ 
ከም ዝከናኸንዎም ክውስኑ ኣለዎም። ሰብ ሓዳር 
ብዛዕባ እዚ ክሰማምዑ ወይ ከኣ ነቲ ቤት ፍርዲ 
ብዛዕባ ኣተዓባብያ ወለዲ ትእዛዝ ክህቦ ክሓትትዎ 
ይኽእሉ እዮም።
ንቘልዓ ምክንኻን ክልተ ነገራት ዘጠቓልል እዩ።
ግዜ ኣተዓባብያ፦ እዚ ማለት ሓደ ወላዲ ምስ ውሉዱ 
ዘሕልፎ ግዜ እዩ። እዚ ኸኣ ተበፃሕነት ተባሂሉ ይፅዋዕ 
ነበረ።
ውሳነ ናይ ምግባር ሓላፍነት፦እዚ ማለት ብዛዕባ ሓደ 
ቘልዓ ዓበይቲ ውሳነታት ናይ ምግባር ሓላፍነት እዩ። 
እዚ ብዛዕባ ጥዕናን ትምህርትን ሓደ ቘልዓ ዝግበር 
ውሳነታት ዘጠቓልል ክኸውን ይኽእል እዩ፤ እንተኾነ 
ግን ኣብ ውሳነታት ጥራይ እተሓፅረ ኣይኰነን። እዚ 
ኸኣ ናይ ምዕባይ ሓላፍነት ተባሂሉ ይፅዋዕ ነበረ።

ደገፍ
ናይ ቆልዓ ድጋፍ ማለት ሓደ ወላዲ ንውሉዳቱ 
ንምድጋፍ ነቲ ኻልእ ወላዲ ዝኸፍሎ ድገፍ እዩ። ሓደ 
ኻብቶም መፃምድቲ ኻብቲ ኻልእ መፃምድቲ ድጋፍ 
ንምርካብ ናይ ሓዳር ደጋፍ እዩ ዝኸፍል።

ድጋፍ ቈልዑ
ወለዲ ንደቆም ብገንዘብ ናይ ምድጋፍ ሕጋዊ ግዴታ 
ኣለዎም። ወለዲ ክድግፉ ክሰማምዑሉ ይኽእሉ እዮም 
ወይ እቲ ቤት ፍርዲ ንውሉዶም ዝድግፍ ትእዛዝ 
ከውፅእ ይኽእል እዮ። ወለዲ ነቲ ንውሉዶም ናይ 
ምድጋፍ መሰል ክሓድግዎ ክሰማምዑ ኣይክእሉን 
እዮም። እቶም ወለዲ ንክፋትሑ እንተ ሓቲቶም እቲ 

ቤት ፍርዲ ፈለማ እቶም ውሉዳት ብገንዘብ ከም 
ዝድገፉ ክዓግብ ኣለዎ።
ፈደራላዊ መምርሒ ድጋፍ ቖልዑ ወለዲ ብሓባር 
ኣብ ዘይህልዉሉ እዋን ንውሉዱ ብዙሕ ድጋፍ 
ከም ዝግበረሉ ንምውሳን ይሕግዝ እዩ። እቲ 
ንቘልዑ ንምድጋፍ ዝኽፈል ክፍሊት ኣብ ኣታዊ ሓደ 
ወይ ክልቲኦም ወለዲ እተመርኰሰ እዩ። ምስዚ 
መምርሒታት እዚ ዝሰማማዕ ሰሌዳታት ኣሎ ፣ 
እዚ ሰሌዳታት እዚ ንቖልዑ ንምድጋፍ ተባሂሉ እዩ 
ዝዝውተር። እቲ ቘልዓ ፍሉይ መሰናድዎ እንተ 
ተገይሩሉ እቲ መምርሒ ኣይዓዪን ይኸውን፡፡
እቶም ውሉዳት መብዛሕትኡ ግዜ ምስ ሓደ ወላዲ 
ዝነብሩ እንተ ዀይኖም እቲ ኻልኣይ ወላዲ ብሓፈሻኡ 
ኣብ ኣታዊኦም ተመርኲሱ ነቲ ሰሌዳ መምርሒ 
ይኸፍል። እቶም ጕጅለታት እተፈላለየ ድጋፍ ቆልዑ 
ክወሃሃዱሉ ዝኽእሉ ወይ እቲ ቤት ፍርዲ ክእዝዘሉ 
ዝኽእል ገለ ዅነታት ኣሎ። እዚ ኸኣ ውሉዳት ምስ 
ነፍሲ ወከፍ ወላዲ ማዓረ ግዜ ከሕልፉ ኸለዉ እውን 
ዘጠቓልል እዩ።

ናይ ሰብ ሓዳር ድጋፍ
ናይ ሓዳር ድጋፍ ብቀሊሉ ናይ ምርካብ መሰል የለን። 
ሰብ ሓዳር ሓደ ኻብቶም መፃምድቲ ነቲ ኻልእ 
መፃምድቲ ድጋፍ ክኸፍል ክሰማምዑሉ ይኽእሉ 
እዮም ፣ ወይ ከኣ እቲ ቤት ፍርዲ ነዚ ክእዝዝ ይኽእል 
እዩ። ድጋፍን ድጋፍ ናይ ናይ ምኽፋል ክእለትን ኣገዳሲ 
ረቛሒታት እዩ። ኣብያተ-ፍርዲ ነዚ ዝስዕብ ክምርምሮ 
ኢዩ

 • ቍጠባዊ ዓቕምን ድሌትን ኵነታትን ነፍሲ 
ወከፍ መፃምድቲ 

 • ንውሓት እቲ መፃምድቲ ዘለዎ ርክብ 
 • ነፍሲ ወከፍ መፃምድቲ ኣብ ርክብ ዘለዎም 
ግደን ኣብ ቍጠባዊ ዅነታት ነፍሲ ወከፍ 
መፃምድቲ ዘለዎ ፅልዋን

 • ብዛዕባ ውሉድ ወይ መፃምድቲ እተዋህበ ዝዀነ 
ይኹን ናይ ቤት ፍርዲ ትእዛዝ ወይ ስምምዕ

ዝያዳ ሓበሬታ ንምርካብ
ምንጪ ሕትመት(ካብ plea.org ብናፃ ክርከብ ይከኣል 
እዩ)
መምርሒ መፅሓፍ ሕጊ ስድራ ቤት
ዓመፅ ስድራ ቤት (ብዓረብኛ ብእንግሊዝኛ ፋርሲ 
ማንዳሪን ከምኡውን ትግርኛ ይርከብ)
ናይ ወለዲ ትእዛዝ (ብዓረብኛ ብእንግሊዝኛ ፋርሲ 
ማንዳሪን ከምኡውን ትግርኛ ይርከብ)
ስምምዓት ወለዲ (ብዓረብኛ ብእንግሊዝኛ ፋርሲ 
ማንዳሪን ከምኡውን ትግርኛ ይርከብ)

ምንጪ ኢንተርነት
canada.ca/familylaw – ብዛዕባ ሕጊ ስድራ ቤትን 
መጠን ደገፍ ህፃናት ንምግምጋም ወይ ስምምዕ 
ንምግባር ዘኽእል ናውቲ ኣለዎ ።
famli.plea.org – ብዛዕባ ሕጊ ስድራ ቤት ብዛዕባ እቶም 
ኣብ ስድራ ቤቶም ዓመጽ ዘጋጥሞም ሰባት ንድሕንነት 
ዘምልከት መሳርሒ ከምኡውን ሰነዳት ቤት ፍርዲ ስድራ 
ቤት ንምድላው ዝሕግዝ ቅፅታትን ዝሓዘ እንትኸውን 
ከምኡውን ብዛዕባ ሓደ ስምምዕ ዝገብር ሰራሕተኛ 
ስምምዕ ሓበሬታ ኣለዎ ።
plea.org – ብዛዕባ እተፈላለየ ጕዳያት እንተላይ ብዛዕባ 
ሓደሽቲ ሰባት ዚገልጽ ሓበሬታ ዝሓዘ ተራ ሕጋዊ ሓበሬታ 
ኣለዎ (newli.plea.org)
saskatchewan.ca (Separation or Divorce) – ነቶም 
ምስ ምፍልላይ ወይ ፍትሕ ስድራ ቤታት ዝተሓሓዝ 
ዝኸውን ሓበሬታን ናውትን ኣለዎ ፣ ገለ ኻብዚ ኸኣ 
ንሰብ ሞያ ግጭት ስድራ ቤት ዝኸውን ኣድራሻ ሓበሬታ 
ኸምኡውን ሰባት በቲ ማእከል ሓበሬታ ሕጊ ስድራ ቤት 
ኣቢሎም ንጕዳይ ሕጊ ስድራ ቤት ዝምልከት ጕዳያት ናብ 
ቤት ፍርዲ ቐሪቦም ንርእሶም ዝሕግዙሉ መሳርሒታትን 
ሓገዝን ምርካብ ዘጠቓልል እዩ ።
sk.211.ca – ኣብ መላእ ሰስካችወን ልዕሊ 6,000 
ማሕበረሰብ፣ ማሕበራዊ፣  ሕክምናዊ ዘይኰነ ጥዕና 
ከምኡውን መንግስታዊ ኣገልግሎት ዝሓዘ ናይ ምንዳይ 
መሰረት ኣለዎ ። 211. ክትድውል ወይ ብሞባይል 
መልእኽቲ ኽትልእኽ ትኽእል ኢኻ ። ብተሌፎን ኣቢልካ 
ብልዕሊ 175 ቋንቋታት ሓገዝ ክትረክብ ትኽእል ኢኻ ።

